
NOTA 

minn: Segretarjat Ġenerali tal-Kunsill 

lil: Kumitat tar-Rappreżentanti Permanenti/Kunsill 

Suġġett: Qafas Finanzjarju Pluriennali 2028-2034 

- Dibattitu ta' orjentazzjoni 
 

I. INTRODUZZJONI 

1. Fis-16 ta' Lulju u t-3 ta' Settembru 2025, il-Kummissjoni ppreżentat il-pakkett ta' proposti 

tagħha dwar il-Qafas Finanzjarju Pluriennali (QFP) 2028-2034. F'konformità mad-diskussjoni 

fil-Kunsill Affarijiet Ġenerali (KAĠ) ta' Lulju, il-Presidenza qed tfittex li tavvanza l-ħidma 

fuq il-pakkett b'mod komprensiv u malajr kemm jista' jkun. 

2. Wara l-ewwel dibattitu ta' orjentazzjoni fil-laqgħa tal-KAĠ tat-18 ta' Lulju 2025, il-

Presidenza bdiet il-ħidma fil-livell tekniku biex tidentifika elementi possibbli tal-abbozz futur 

tal-Kaxxa ta' Negozjar fil-Grupp ta' Ħidma Ad Hoc dwar il-QFP (AHWP MFF). B'mod 

parallel, is-sottogruppi tas-Sħubijiet Nazzjonali u Reġjonali, tal-Fond Ewropew għall-

Kompetittività u tal-Istrument Ewropa Globali bdew l-eżami tal-elementi mhux bejn parentesi 

tal-proposti rispettivi, u l-Grupp ta' Ħidma dwar ir-Riżorsi Proprji (WPOR) beda l-eżami tal-

proposti dwar ir-riżorsi proprji. Barra minn hekk, korpi preparatorji oħrajn bdew l-eżami tal-

partijiet mhux bejn parentesi tal-proposti settorjali li fadal. 

3. Sabiex tiffaċilita l-ħidma fil-livelli kollha il-Presidenza tixtieq tkompli tinforma lill-Ministri 

dwar l-eżami tal-pakkett tal-QFP fil-Kunsill. Dan l-ewwel rapport jiddeskrivi l-ħidma li saret 

minn dakinhar tal-laqgħa tal-KAĠ abbażi tad-diskussjonijiet li saru fl-AHWP MFF bejn nofs 

Lulju u l-bidu ta' Ottubru 2025. 

4. Fil-31 ta' Lulju 2025, fil-qafas tal-AHWP MFF, il-Presidenza ċċirkolat kwestjonarju bl-għan 

li d-delegazzjonijiet ikunu jistgħu jaqsmu l-fehmiet inizjali tagħhom dwar il-proposti tal-QFP 

2028-2034, miġbura madwar sitt temi ewlenin: l-istruttura tal-QFP, il-flessibbiltà, l-impatt u l-

prestazzjoni, l-amministrazzjoni, il-protezzjoni tal-interessi finanzjarji tal-Unjoni u l-aspett 

tad-dħul. 

5. Id-diskussjonijiet fl-AHWP MFF koprew l-aspetti differenti tematiċi u proċedurali kif ukoll 

orizzontali bejn parentesi tal-proposti, u spiss kienu preċeduti minn skedi ta' spjegazzjoni u 

preżentazzjonijiet tal-Kummissjoni Ewropea. Il-Coreper ġie infurmat bil-ħidma mwettqa u 

kellu l-ewwel skambju ta' fehmiet fl-24 ta' Settembru 2025. Il-Kummissjoni tkompli tiffaċilita 

l-ħidma fil-livell tekniku, b'mod partikolari billi tipprovdi tweġibiet għall-kummenti u l-

mistoqsijiet tad-delegazzjonijiet. 

6. Abbażi ta' dawn id-diskussjonijiet, il-Presidenza identifikat elementi possibbli għal abbozz 

futur ta' Kaxxa ta' Negozjar, li permezz tagħhom xtaqet tagħti ħarsa ġenerali komprensiva tal-

kwistjonijiet u l-opzjonijiet possibbli li jeħtieġ li jkomplu jiġu diskussi u razzjonalizzati fil-

livell politiku. L-elementi possibbli għal abbozz futur ta' Kaxxa ta' Negozjar jitfasslu u jiġu 

żviluppati taħt ir-responsabbiltà unika tal-Presidenza. Dawn mhuma vinkolanti għal ebda 

delegazzjoni. 

II. IS-SITWAZZJONI ATTWALI FIL-KUNSILL 

7. L-AHWP MFF iddiskuta l-aspetti orizzontali tal-proposta tal-QFP kif ukoll l-elementi bejn 

parentesi tal-proposti taħt l-Intestatura 2 ("Kompetittività, Prosperità u Sigurtà") għat-tħejjija 

tal-abbozz futur ta' Kaxxa ta' Negozjar. 

8. Għadha għaddejja l-ħidma fuq l-identifikazzjoni tal-elementi possibbli għal abbozz futur ta' 

Kaxxa ta' Negozjar, peress li dawn l-elementi ser ikomplu jevolvu biex jittieħed kont tad-

diskussjonijiet fl-AHWP MFF, id-WPOR, il-Coreper u l-KAĠ. 

9. Il-Presidenza biħsiebha terġa' lura għall-KAĠ f'Novembru biex tiddiskuti l-elementi bejn 

parentesi relatati mal-Intestatura 1 ("Koeżjoni ekonomika, soċjali u territorjali, l-agrikoltura, 

il-prosperità u s-sigurtà rurali u marittima"), u f'Diċembru dawk relatati mal-Intestaturi 3 u 4 

("Ewropa Globali" u "Amministrazzjoni") u d-dħul, sabiex jitħejja l-ewwel abbozz ta' kaxxa 

ta' negozjar qabel il-Kunsill Ewropew f'Diċembru. 

III. MISTOQSIJIET GĦALL-MINISTRI 

10. Il-Presidenza ħadet nota tal-kummenti magħmula mid-delegazzjonijiet matul id-

diskussjonijiet ta' tħejjija. F'dan l-isfond, il-Ministri huma mistiedna jikkonċentraw fuq il-

kwistjonijiet li jqisu bħala l-aktar importanti politikament meta jwieġbu l-mistoqsijiet li ġejjin 

dwar l-aspetti orizzontali u l-Intestatura 2 tal-proposta tal-QFP: 

Filwaqt li titqies l-istruttura razzjonalizzata proposta tal-QFP, il-baġit tal-UE kif jista' 

jindirizza b'mod effiċjenti l-objettivi ta' simplifikazzjoni, prevedibbiltà, impatt u rispons 

mirfuda minn struttura ta' governanza robusta? 

Il-proposti taħt l-Intestatura 2 għandhom l-għan li jsaħħu l-kompetittività, il-prosperità u s-

sigurtà Ewropej. Kif nistgħu nilħqu dawk l-objettivi bl-aħjar mod? 

